
        Na osnovu člana 22 Statuta Brčko distrikta Bosne i Hercegovine – prečišćeni tekst (Službeni 
glasnik Brčko distrikta BiH, broj 2/10), Skupština Brčko distrikta Bosne i Hercegovine, na 25. 
redovnoj sjednici održanoj 28. aprila 2010. godine, usvaja

ZAKON
O IZMJENAMA I DOPUNAMA ZAKONA O UNUTRAŠNJOJ PLOVIDBI

BRČKO DISTRIKTA BOSNE I HERCEGOVINE

Član 1

U Zakonu o unutrašnjoj plovidbi Brčko distrikta Bosne i Hercegovine (Službeni glasnik Brčko 
distrikta BiH, broj 28/08), u članu 23 dodaje se novi stav 2 koji glasi:
«(2) Propise o visini naknade, načinu i rokovima plaćanja donosi Vlada na prijedlog šefa 
Odjeljenja.»

Član 2

U članu 53 stav 1 mijenja se i glasi:
«(1) Brod unutrašnje plovidbe koji ima radiouređaj, dužan je imati uvjerenje o sigurnosti 
radiouređaja.»

Član 3

U članu 56 stav 8 mijenja se i glasi:
«(8) Osnovnim pregledom se ne provjeravaju konstrukcija, plovna svojstva, pogonski uređaji i 
oprema čamca, koji ima ispravu o gradnji čamaca koju je izdao registar, odnosno čamci izgrađeni u 
stranoj zemlji ako imaju ispravu ovlaštenog stručnog pravnog lica te zemlje.»

Član 4

U članu 57 stavovi 3 i 4 mijenjaju se i glase:
«(3) Baždarenje čamca obavlja Kapetanija Distrikta ili ovlašteno pravno lice izabrano u skladu sa 
zakonom.»
«(4) Visinu naknade za baždarenje čamaca utvrđuje Vlada na prijedlog šefa Odjeljenja.»

Član 5

U članu 58 stavovi 4 i 5 mijenjaju se i glase:
«(4) Poslije upisa čamca vlasniku se izdaje plovidbena dozvola na period od godinu dana, a po 
isteku tog  roka može se produžavati do isteka važnosti isprave o sposobnosti za plovidbu.»
«(5) Propise o načinu utvrđivanja sposobnosti čamca za plovidbu, obrascima, ispravama, 
registarskim oznakama donosi Vlada na prijedlog šefa Odjeljenja.»

Član 6

U članu 137 dodaje se nova tačka n) koja glasi:
«n) ako se ne pridržava pravila plovidbe (član 12 stav 4 ovog zakona).»



Član 7

U članu 139 dodaje se nova tačka d koja glasi:
«d) ako se ne pridržava pravila plovidbe (član 12 stav 4 ovog zakona).»

Član 8

Ovaj zakon stupa na snagu osmog (8.) dana od dana objavljivanja u Službenom glasniku 
Brčko distrikta BiH.

